
Parathënie 
Ky manual udhëzon përdoruesit për përdorimin e duhur të Sistemit Informatik të Kadastrës 

Fiskale, duke ofruar informacion të qartë dhe të detajuar mbi funksionalitetet e tij. 

Manuali përfshin: 

• Përshkrimin e funksionaliteteve kryesore 

• Procedurat hap pas hapi për aksesimin dhe përdorimin e sistemit 

• Udhëzime të detajuara për një përdorim të thjeshtë dhe efikas 

Organizimi i manualit 
Manuali përmban këto funksionalitete: Aksesi në sistem, Kërkimi, Regjistrimi, Raportet, 

Dokumentet dhe Administrimi. 

• Funksionaliteti i kërkimit mundëson: kërkimin me filtër për taksapagues dhe njësi 

ndërtese dhe me hartë për njësi ndërtese. 

• Funksionaliteti i regjistrimit mundëson regjistrimin e njësive të ndërtesave, njësive 

të ndërtesave nga adresari, taksapaguesve dhe pagesave të kryera për taksën e 

ndërtesës. 

• Funksionaliteti i raporteve mundëson gjenerimin e raporteve të ndryshme si: raport i 

progresit në sistem, i vlerësimit, i taksës apo i pagesave. 

• Funksionaliteti i dokumentave mundëson kërkimin dhe shkarkimin e manualit të 

përdoruesit si dhe të vërtetimit për shlyerjen e detyrimeve për taksën e ndërtesës. 

• Funksionaliteti i administrimit përfshin funksionet në lidhje me administrimin e 

përdoruesve dhe privilegjeve, administrimin e çmimeve referuese dhe shkallëve të 

taksës si dhe ndryshimin e fjalëkalimit. 

1. Aksesi në sistem 
Për tu loguar në sistemin e Kadastrës Fiskale, përmes autentifikimit SSO,sistemi mundëson 

logimin përmes e-Albania duke përdorur adresat zyrtare të email-it. 

 

Figura 1: Faqja hyrëse për të aksesuar Sistemin Informatik të Kadastrës Fiskale 

Pas klikimit në butonin “Kyçu me e-Albania” shfaqet kutia dialoguese e cila kërkon logimin 

e përdoruesve duke përdorur adresat e tyre zyrtare edhe nëse institucioni i tyre nuk është 

pjesë e domain-it qeveritar GOV. 

 

Figura 2: Forma e aplikimit të kredencialeve për aksesin në sistem 

Pas autorizimit të aksesit të përdoruesit, në sistem shfaqet faqja ku janë të përcaktuara 

funksionalitetet e sistemit. 

 

Figura 3: Faqja hyrëse e Sistemit Informatik të Kdastrës Fiskale dhe funksionalitetet  

2. Kërkimi në sistem 
Kërkimi  bëhet në dy mënyra: Kërkimi me anë të filtrit dhe kërkimi me anë të hartës. Kërkimi 

me anë të filtrit bëhet për: njësi ndërtese dhe taksapagues, ndërsa kërkimi me anë të hartës 

bëhet për njësi ndërtese. 

Figura 4: Metodat e kërkimit në sistem 

2.1. Kërkimi me filtër për taksapagues 
 Kërkimi me anë të filtrit i mundëson përdoruesit të kërkojë një taksapagues të caktuar. 

Sistemi ofron mundësinë e kërkimit të taksapaguesve nëpërmjet filtrit, duke klikuar ‘Kërko > 

Kërko me filtër > Taksapagues’. Faqja për kërkimin e taksapaguesve ka pamjen si në vijim. 

 

Figura 5: Faqja e kërkimit me filtër për taksapagues 

Përdoruesi mund të kërkojë përmes atributeve ‘Numri i taksapaguesit’, NID/NIPT, emrin e 

taksapaguesit, burimin (ASHK apo Bashkia), ‘Validuar’, ‘Vendas’ dhe ‘Aktiv’. Pas kërkimit, 

lista e rezultateve shfaqet si në figurën e mëposhtme. 

Figura 6: Lista e rezultateve pas kërkimit me filtër të taksapaguesve 

Duke klikuar mbi numrin e taksapaguesit, në sistem do të shfaqen të dhënat e detajuara për 

atë taksapagues.  

2.2. Kërkimi për njësi ndërtese 

2.2.1. Kërkimi me filtër për njësi ndërtese 

Kërkimi me anë të filtrit i mundëson përdoruesit të shikojë një njësi ndërtese specifike duke 

kërkuar përmes atributeve të ndryshme të ndërtesës, siç janë Bashkia, Njësia administrative, 

Zona kadastrale, Emri i rrugës, Numri i ndërtesës, apo atributeve më specifike për njësinë e 

ndërtesës, siç janë Numri i njësisë së ndërtesës, Kategoria e vlerës/Përdorimi në ASHK, 

Burimi, apo të dhënat më specifike të adresës. 

 

Figura 7: Faqja e kërkimit me filtër për njësi ndërtese 

Pas plotësimit të të dhënave për kërkim, përdoruesi mund të klikojë butonin “Kërko” për t’i 

parë rezultatet e kërkimit. Në bazë të atributeve që plotësohen në faqen e kërkimit, sistemi 

shfaq rezultate të ndryshme. 

Gjatë kërkimit, përdoruesit mund ta përdorin simbolin * për zëvendësimin e zero apo më 

shumë karaktereve të panjohura. Për shembull, kërkimi me tekstin “K5*” në fushën “Numri 

personal” do të shfaqë një listë të rezultateve ku numri personal i taksapaguesit fillon me 

karakteret “K5”. 

Në figurën e mëposhtme është paraqitur një shembull i kërkimit të njësive të ndërtesës duke 

përdorur fushën e kërkimit të bashkisë. Pasi përdoruesi klikon butonin “Kërko”, sistemi shfaq 

listën e rezultateve të kërkimit. 

Në fillim të dhënat do të radhiten sipas numrit të njësisë së ndërtesës. Përdoruesit i ofrohet 

mundësia për të ndryshuar radhitjen e të dhënave sipas atributeve të njësisë së ndërtesës, 

gjegjësisht sipas kolonave ‘Nr. i njësisë së ndërtesës,  ‘Numri i pronës në ASH’, ‘Sipërfaqja’, 

‘Kategoria e vlerës’, ‘Përdorimi në ASHK’ (për njësitë ku burimi është ASHK), ‘Bashkia’, 

‘Njësia administrative’, ‘Rruga’, ‘Zona kadastrale’, ‘Hyrja’, ‘Kati’, ‘Dera’dhe ‘Aktiv’. 

Për të ndryshuar radhitjen e të dhënave, përdoruesi duhet të klikojë në ikonën  në kolonën 

sipas të cilës do të të rradhiten të dhënat. 

 

Figura 8: Lista e rezultateve pas kërkimit me filtër të njësisë së ndërtesës 

2.3. Kërkimi me hartë për njësi ndërtese 
Kërkimi me anë të hartës i mundëson përdoruesit t’i shohë të gjitha njësitë e ndërtesës në 

hartë brenda një njësie administrative. Së pari, përdoruesi klikon butonin “Kërko me hartë” > 

“Njësi ndërtese”, pas të cilës hapet faqja si në figurën e mëposhtme. 

Figura 9: Kërkimi i njësive të ndërtesave përmes hartës 

Pasi përdoruesi të ketë zgjedhur njësinë administrative, sistemi zmadhon dhe paraqet vetëm 

hartën e zgjedhur, ku shfaqen të gjitha njësitë e ndërtesës. Në anën e majtë të dritares 

përdoruesit mund të informohen për shtresat e ndryshme që përdoren në hartë dhe 

domethënien e ngjyrave. 

3. Regjistrimi 
Sistemi ofron mundësinë e regjistrimit të njësive të reja të ndërtesës në ndërtesat ekzistuese si 

dhe shtimin e ndërtesave të reja në hartë dhe regjistrimin e njësive në to. Po ashtu, përdoruesit 

mund të bëjnë modifikime në të dhënat aktuale të sistemit duke regjistruar informacionin e 

saktë. Gjithashtu funksionaliteti i regjistrimit mundëson regjistrimin e taksapaguesve dhe 

pagesave të kryera nga taksapaguesit. 

 
Figura 10: Funksionaliteti për regjistrimin e njësive të ndërtesave, taksapaguesve dhe pagesave 

3.1. Regjistrimi dhe modifikimi i njësisë së ndërtesës 
Pasi përdoruesi hap faqen me të dhënat e njësisë së ndërtesës, dhe pasi të klikojë në butonin 

“Modifiko”, sistemi hap faqen e modifikimit ku përdoruesi mund t’i plotësojë të dhënat për 

njësinë e ndërtesës. Për një njësi themi se është e taksueshme nëse ka të dhëna për kategorinë 

e vlerës/përdorimin, sipërfaqe dhe taksapagues të regjistruar me NID/NIPT valid. Në faqen 

me të dhënat e njësisë së ndërtesës, pasi përdoruesi të klikojë butonin për modifikim, sistemi 

hap faqen në të cilën përdoruesi shkruan të dhënat e përditësuara. Pasi klikohet butoni 

“Ruaj”, sistemi shfaq të dhënat e përditësuara. Një shembull i modifikimit të të dhënave të 

njësisë së ndërtesës është paraqitur në figurat në vijim. 

 

Figura 11: Faqja me të dhënat e njësisë së përzgjedhur për modifikim 

 

Figura 12: Faqja për modifikimin e njësisë së ndërtesës 

Figura 13: Të dhënat e njësisë së ndërtesës pas modifikimit 

Pas modifikimit, njësia ka informacion për njësinë administrative, sipërfaqen dhe kategorinë 

e ndërtesës. 

3.1.1. Përjashto njësinë e ndërtesës nga taksimi 
Për të përjashtuar nga taksimi një njësi të ndërtesës, përdoruesi duhet të modifikojë atë. Në 

faqen për modifikimin e të dhënave të njësisë së ndërtesës, pasi zgjedh “Përjashto nga 

taksa[1]”, përdoruesi duhet të zgjedh nga lista njërën nga arsyet e përjashtimit sipas të cilës 

njësia e ndërtesës përjashtohet nga taksimi. 

 

Figura 14: Arsyet e përjashtimit të njësisë së ndërtesës 

Pas përcaktimit të arsyes së përjashtimit përdoruesi ruan ndryshimet, të cilat më pas shfaqen 

në faqen e njësisë së ndërtesës si në vijim. 

https://euc-word-edit.officeapps.live.com/we/wordeditorframe.aspx?new=1&ui=en-GB&rs=en-US&wopisrc=https%3A%2F%2Fnais-my.sharepoint.com%2Fpersonal%2Fklaudia_vukzaj_financa_gov_al%2F_vti_bin%2Fwopi.ashx%2Ffiles%2F5611afb75a204882baea31a7f11e57d3&wdtpl=39a7caa3-5fa6-435c-9d27-8374d0b22363&wdlcid=1033&wdorigin=AuthPrompt.APPHOME-WEB.DIRECT,APPHOME-WEB.CREATE.TEMPLATEMAIN&wdprevioussession=223d701a-c7ec-455f-a6b8-d7d90c51a65f&wdprevioussessionsrc=AppHomeWeb&wdenableroaming=1&mscc=1&wdodb=1&hid=87DEDBA1-6054-E000-6282-CB058BE8235B.0&uih=sharepointcom&jsapi=1&jsapiver=v2&corrid=f060aa56-ade0-6543-2945-460edc7eaa6f&usid=f060aa56-ade0-6543-2945-460edc7eaa6f&newsession=1&sftc=1&uihit=docaspx&muv=1&ats=PairwiseBroker&cac=1&sams=1&mtf=1&sfp=1&sdp=1&hch=1&hwfh=1&dchat=1&sc=%7B%22pmo%22%3A%22https%3A%2F%2Fnais-my.sharepoint.com%22%2C%22pmshare%22%3Atrue%7D&ctp=LeastProtected&rct=Normal&afdflight=87&csiro=1&wdredirectionreason=Unified_SingleFlush#_ftn1

Figura 15: Njësia e ndërtesës e përjashtuar nga taksimi 

3.1.2. Regjistro/modifiko shënimin e njësisë së ndërtesës 
Në faqen me të dhënat e njësisë së ndërtesës, sistemi ofron mundësinë e modifikimit të 

shënimit për njësinë e ndërtesës. Për këtë, përdoruesi duhet të klikojë butonin ‘Modifiko’. 

Në sistem hapet kutia dialoguese si më poshtë ku shfaqet shënimi aktual (nëse ekziston) dhe 

pastaj përdoruesi shkruan apo ndryshon shënimin në këtë hapësirë dhe klikon butonin ‘Ruaj’. 

Ndryshimi do të shfaqet menjëherë në sistem dhe poashtu do të ruhet në historikun e 

ngjarjeve. 

 

Figura 16: Kutia dialoguese për të vendosur shënim për një njësi ndërtese 

3.1.3. Regjistro/modifiko vlerën e njësisë së ndërtesës 
Në faqen me të dhënat e njësisë së ndërtesës, në kategorinë Vlerësimi, sistemi ofron 

mundësinë e regjistrimit të vlerës së njësisë së ndërtesës. Pas klikimit të butonit për 

modifikim, sistemi hap faqen në të cilën përdoruesi mund t’i ndryshojë të dhënat e vlerësimit. 

Vlërësimi në sistem bëhët automatikisht duke marrë nëkonsideratë vlerën bazuar në çmimin 

referues. 

Nëse njësia e ndërtesës është shitur në 3 vitet e fundit, përdoruesi mund t’i plotësojë fushat 

‘ID e kontratës së shitjes’, ‘Data e shitjes’ dhe ‘Çmimi i shitjes’ bazuar në kontratën e 

shitblerjes. 

Nëse njësia e ndërtesës është e papërfunduar me leje ndërtimi, përdoruesi mund të modifikojë 

vlerën ‘Çmimi i ndërtimit’. 

Përdoruesit poashtu i ofrohet mundësia për të shtuar apo për të ndryshuar ‘Vlerën e vlerësuar 

në mënyrë të veçuar në ZRPP’ dhe ‘Vlerën e vetë-deklaruar’. 

Pas modifikimit, përdoruesi klikon butonin ‘Ruaj’ dhe në sistem shfaqen të dhënat e 

përditësuara. 

 
Figura 17: Modifikimi i vlerës për njësinë e ndërtesës  

3.2. Regjistro njësi ndërtese 
Përmes hartës, regjistrimi i njësisë së ndërtesës mundëson shtimin e një njësie të re, 

regjistrimin e një njësie në një ndërtesë ekzistuese dhe shtimin e një ndërtese&njësi ndërtese 

nga lokacioni në rastin kur përdoruesit janë në terren për verifikim. 

3.2.1. Regjistro njësi ndërtese në një ndërtesë ekzistuese 
Për të regjistruar një njësi të ndërtesës në ndërtesën ekzistuese, përdoruesi duhet të klikojë në 

butonin ‘Regjistro > Njësi ndërtese’, dhe të zgjedhë bashkinë dhe njësinë administrative nga 

lista. Më pas, pas klikimit të butonit ‘Shto njësi ndërtese’, përdoruesi duhet të klikojë pikën e 

lokacionit të ndërtesës ku do të shtohet/regjistrohet njësia e re në hartë. Nëse hapat kryhen me 

sukses, në sistem hapet formulari për regjistrimin e njësisë së re të ndërtesës. 

3.2.2. Regjistro ndërtesë&njësi ndërtese 
Për të regjistruar një njësi të ndërtesës në një adresë të re, përdoruesi mund të vendos në hartë 

lokacionin e ri ku pastaj mund të shtojë një apo më shumë njësi të ndërtesës. Për të shtuar një 

ndërtesë të re, përdoruesi së pari duhet të klikojë ‘Regjistro > Njësi ndërtese’ dhe pastaj duhet 

të zgjedh bashkinë dhe njësinë administrative ku do të shtohet ndërtesa e re. 

Pastaj, përdoruesi duhet të klikojë butonin ‘Shto ndërtesë & njësi ndërtese’, dhe përdoruesit i 

mundësohet vendosja e pikës së lokacionit ku do të regjistrohet ndërtesa e re. Pas vendosjes 

së lokacionit, në sistem hapet formulari për të plotësuar të dhënat e nevojshme dhe pas 

klikimit të butonit ‘Ruaj’ në sistem do të ruhen ndërtesa e re së bashku me njësinë e 

saporegjistruar. 

Pika e lokacionit çdoherë duhet të vendoset brenda njësisë administrative të zgjedhur. Në çdo 

moment, nëse përdoruesi dëshiron të ndërrojë lokacionin, ai/ajo mund të klikojë butonin 

“Anulo” për të rifilluar procesin. 

Gjithashtu gjatë regjistrimit të njësisë, fushat “Privatizuar” dhe “Shitur” aktivizohen vetëm 

nëse përcaktohet kategoria e vlerës për qëllim banimi dhe viti i ndërtimit është para vitit 

1993. 

Figura 18: Lokalizimi dhe kutia dialoguese për plotësimin  e të dhënave në rast të shtimit të një 

ndërtese&njësi ndërtese 

3.3. Regjistro njësi ndërtese nga adresari 
Nëse dëshirojmë të regjistrojmë një njësi të ndërtesës në një adresë nga Adresari, përdoruesi 

së pari duhet të klikojë ‘Regjistro > Njësi ndërtese nga Adresari’ dhe pastaj duhet të zgjedh 

bashkinë dhe njësinë administrative ku do të shtohet njësia e re në adresën e Adresarit. Të 

gjitha adresat e adresarit që nuk kanë njësi të regjistruar do të shfaqen në hartë me ngjyrë 

jeshile. 

  

 

Figura 19: Lokalizimi  i njësive nga adresari 

Pas klikimit të një pike në hartë, në sistem shfaqet lista e adresave që ndodhen në atë  

ndërtesë, si në figurën në vijim. 

Figura 20: Lista e njësive të ndërtesës nga Adresari 

Pastaj, përdoruesi klikon në njërën nga adresat (që në foton e mësipërme dallojnë nga numri i 

hyrjes), dhe pastaj procesi i regjistrimit vazhdon në të njejtën mënyrë siç është shpjeguar më 

lart. Pas regjistrimit, hapet faqja me të dhënat e njësisë së saporegjistruar, dhe më pas nëse 

përdoruesi kthehet në hartë dhe klikon përsëri pikën e njëjtë nga Adresari, kjo njësi nuk do të 

jetë më e listuar. 

 

 

 

3.4. Regjistrimi i taksapaguesit 
Sistemi mundëson regjistrimin e taksapaguesit për njësitë e ndërtesës të cilat nuk kanë të 

dhëna për taksapaguesin. Regjistrimi i taksapaguesve bëhet me numër personal përmes 

kërkimit në regjistër civil, me numër biznesi përmes kërkimit në regjistrin tregtar dhe 

regjistrim të taksapaguesve të huaj. 

Figura 21: Atributi për regjistrimin e taksapaguesve me numër personal, numër biznesi dhe 

taksapagues të huaj 

3.4.1. Regjistrimi i taksapaguesve duke kërkuar me Nid/Nipt 
Për të regjistruar një taksapagues në njësinë e ndërtesës, në faqen me të dhënat e njësisë së 

ndërtesës përdoruesi duhet të klikojë në linkun ‘Pronësitë’ dhe të klikojë butonin për 

modifikimin e të dhënave të pronësisë. Përdoruesi duhet të sigurohet se njësia e ndërtesës 

është e vendosur në subjekt. Pas klikimit të butonit për modifikim, sistemi hap faqen në të 

cilën përdoruesi shkruan të dhënat e taksapaguesit. E njëjta procedurë ndiqet si për 

regjistrimin ashtu edhe për ndryshimin e taksapaguesit. 

 

Figura 22: Të dhënat për pronësisnë dhe taksapaguesit 

Për të shtuar një taksapagues, përdoruesi klikon butonin ‘Modifiko” dhe më pas klikon ‘Shto 

taksapagues’, dhe sistemi hap faqen si në figurën vijuese. 

Figura 23: Faqja për modifikimin/ shtimin e taksapaguesve 

Pasi përdoruesi të shkruajë NID/NIPT apo emrin dhe mbiemrin dhe të klikojë butonin 

“Kërko”, sistemi gjen në regjistrat përkatës të dhënat e kërkuara dhe shfaq të dhënat e 

taksapaguesit automatikisht. Pas kësaj, përdoruesi duhet të përcaktojë pjesën që i takon secilit 

taksapagues dhe nëse shuma është 1, klikon butonin “Ruaj” dhe të dhënat e taksapaguesit 

ruhen për njësinë përkatëse të ndërtesës. 

 

 

Figura 24: Ruajtja e të dhënave për regjistrimin e taksapaguesve 

3.4.2. Fshij lidhjen e taksapaguesit me njësinë e ndërtesës 
Sistemi lejon fshirjen e lidhjes së taksapaguesit/ve me njësinë e ndërtesës. Për të realizuar 

fshirjen me sukses, përdoruesi duhet të klikojë në ikonën për modifikimin e të dhënave të 

pronësisë. Për çdo taksapagues në listë shfaqet atributi ‘Aktiv’, që shërben për t’i identifikuar 

pronësitë aktive të njësisë së ndërtesës. 

 

Figura 25: Faqja për modifikimin e të dhënave për taksapaguesit 

 Përdoruesi duhet të klikojë në këtë atribut dhe të regjistrojë si lidhje joaktive taksapaguesin 

për të cilin duhet të fshihet lidhja. Pasi të bëhet lidhja joaktive, sistemi aktivizon atributin 

‘Arsyeja pse nuk është aktive’ ku përdoruesi mund të selektojë arsyen pse është vendosur që 

të fshihet lidhja e taksapaguesit në atë njësi. 

Pas fshirjes, përdoruesi patjetër duhet të klikojë butonin ‘Ruaj’ që të pranohen ndryshimet e 

bëra. Nëse përdoruesi nuk dëshiron t’i ruajë ndryshimet, mund të klikojë butonin ‘Anulo’, 

dhe ndryshimet e bëra nuk do të ruhen në sistem. 

Pas fshirjes së lidhjes së taksapaguesit me njësinë e ndërtesës me sukses, në anën e majtë të 

faqes do të shfaqet taksapaguesi i fshirë me shënimin ‘Jo aktive’. 

3.4.3. Përjashto taksapagues 
Lista e arsyeve të përjashtimit është e ndarë në arsyet e përjashtimit për taksapaguesin dhe 

arsyet e përjashtimit për njësinë e ndërtesës. Për të përjashtuar një taksapagues nga taksimi, 

përdoruesi së pari duhet të klikojë butonin për modifikimin e të dhënave kur njësia e 

ndërtesës ndodhet në subject dhe të dhënat e pronësisë në objekt. Në listën e taksapaguesve, 

përdoruesi duhet të markojë ‘Përjashto nga taksa” në rreshtin ku ndodhet taksapaguesi i cili 

do të lirohet nga taksa. Më pas, në sistem aktivizohet fusha për përzgjedhjen e arsyes dhe 

përdoruesi mund të vendos njërën nga arsyet e përjashtimit. 

Figura 26: Lista e arsyeve për përjashtimin e taksapaguesve 

3.5. Regjistro pagesat 
Sistemi mundëson regjistrimin e pagesave të kryera duke kërkuar me numër fature dhe 

shfaqen detajet e pagesës ku përdoruesi sipas faturës bën regjistrimin e shumës së plotë apo 

pjesore të kryer. 

Pasi vendosim numrin e faturës, klikojmë ‘Kërko’ dhe sistemi shfaq ‘Detajet e Pagesës’ si në 

figurën e mëposhtme. 

 

Figura 27: Faqja për regjstrimin e pagesave 

Nëse pagesa kryhet e plotë, përdoruesi klikon “Paguar të gjitha”, dhe nëse kryhen pagesa të 

pjeshshme regjistrohet shuma e pagesës së kryer dhe klikon “Regjistro”. 

4. Vlerësimi i njësisë së ndërtesës 
Sipas metodologjisë, për llogaritjen e vlerës së vlerësuar në masë përdoret sipërfaqja, çmimi 

mesatar referues, koeficienti për kategorinë e vlerës dhe koeficienti i privatizimit për pronat 

rezidenciale. 

Sistemi shfaq vlerën e vlerësuar në masë për çdo njësi të ndërtesës që ka kategori përcaktuar 

të ndërtesës dhe të vlerës dhe sipërfaqe. Për njësitë e ndërtesës që përdoren për qëllime 

banimi, në rastet kur mungon e dhëna për sipërfaqen e njësisë në sistem, për llogaritjen e 

vlerës së pronës përdoret sipërfaqja e prezumuar. Pas llogaritjes së vlerës së vlerësuar në 

masë, sistemi do të shfaq vlerën në panelin “Vlerësimi” në faqen me të dhënat e njësisë së 

ndërtesës.  

Përdoruesit gjithashtu i ofrohet mundësia e regjistrimit/modifikimit të vlerave siç janë: 

Çmimi i shitjes, Vlera e vlerësuar në menyrë të veçuar në ZRPP, Çmimi i ndërtimit dhe Vlera 

e vetë-deklaruar. Vlera e pronës do të përcaktohet si vlera më e lartë nga këto vlera: vlera e 

vlerësuar në masë, vlera e vlerësuar në menyrë të veçuar në ZRPP, çmimi i shitjes, vlera e 

vetë-deklaruar dhe çmimi i ndërtimit për ndërtesat e papërfunduara. 

Bazuar në të dhënat për një pronë në faqen “Vlerësimi”, shfaqet vlera e konsideruar për 

vlerësim. 

 

Figura 28: Faqja e vlerësimit të njësisë pronësore dhe mundësitë e modifikimit të mënyrës së 

vlerësimit 

5. Taksimi 
Sipas metodologjisë, për efekt të llogaritjes së taksës për ndërtesën/ njësi pronësore, baza e 

taksës shumëzohet me shkallën në përqindje të taksës së miratuar, sipas kategorive të 

ndërtesave, si më poshtë: 

• 0,05%, për ndërtesën/njësinë pronësore që përdoret, shfrytëzohet për banim; 

• 0,2%, për ndërtesën/njësinë pronësore që përdoret, shfrytëzohet për veprimtari 

ekonomike; 

• 30% e shkallës së taksës përkatëse, për të gjithë sipërfaqen ndërtimore, për të cilën 

zhvilluesi është pajisur me leje ndërtimi dhe nuk ka arritur ta përfundojë atë, sipas 

afatit të përcaktuar në aktin e miratimit të kërkesës për leje ndërtimi. 

Njësitë e vetëqeverisjes vendore mund të miratojnë nënndarje zonale/nënzonale të territorit, 

brenda juridiksionit të tyre, për zbatimin e niveleve të shkallës së taksës brenda kufijve plus 

30 (tridhjetë) për qind ose minus 30 (tridhjetë) për qind. 

Vlera e taksës për njësi ndërtese shfaqet në panelin ‘Taksimi’ për çdo njësi të ndërtesës që ka 

vlerë të taksueshme dhe shkallë të caktuar të taksës. Nëse një pronë ka më shumë se një 

taksapagues, kjo vlerë do të jetë e ndarë në përpjesa takuese për secalin taksapagues. Për të 

shfaqur vlerën  e detyrimit, përdoruesi klikon butonin “Rikalkulo taksën” dhe shfaqet 

informacioni si më poshtë. 

 

Figura 29: Llogaritja e taksës për një njësi ndërtese 

5.1. Vendosja e taksapaguesit në subjekt 
Vendosja e taksapaguesit në subjekt, do të shfaqe të dhëna për taksapaguesin, kryerjen e 

pagesave që ka bërë si dhe mundësinë e shtypjes së faturës sipas figurës së mëposhtme. 

Figura 30: Të dhënat për një taksapagues 

Kur taksapaguesi është në subjekt, fatura e taksës së ndërtesës shtypet duke klikuar në linkun 

‘Printo faturën’ që ndodhet lart në anën e majtë. Me përzgjedhjen e vitit të taksimit dhe 

shtypjen, fatura shkarkohet në format pdf siç shfaqet në figurën e mëposhtme. 

Figura 31: Fatura e taksës së ndërtesës 

Fatura ka logon e bashkisë, të dhënat për taksapaguesin dhe njësonë e ndërtesës, numrin e 

faturës, kodet e llogarive përkatëse për ppagesë si dhe detyrimin për të paguar. 

6. Kontrolli 
Të gjitha aktivitetet e kryera nga çdo përdorues ruhen në bazën e të dhënave të sistemit të 

Kadastrës Fiskale. Këto aktivitete do të shfaqen për çdo përdorues në raportin e ngjarjeve. 

Raporti i ngjarjeve jep raport të plotë për çdo ndryshim që bëhet nga çdo përdorues për të 

gjitha atributet që modifikohen dhe ruhen të modifikuara. 

6.1. Historiku i ngjarjeve për njësi të ndërtesës dhe taksapagues 
Historia e ngjarjeve mund të shikohet për secilën njësi të ndërtesës në veçanti. Në faqen me të 

dhënat e njësisë së ndërtesës, përdoruesi mund t’i shikojë të gjitha ndryshimet e bëra për atë 

njësi ndërtese duke klikuar në linkun “Historiku”. 

Në historinë e ngjarjeve shihen të gjitha ndryshimet që janë bërë në të dhënat e njësisë së 

ndërtesës, vlera e vjetër dhe vlera e re e atributit të modifikuar, përdoruesi i cili ka bërë 

ndryshime, si dhe koha kur janë bërë ndryshimet.  

Përdoruesit poashtu mund të shohin historinë e ngjarjeve për çdo taksapagues. Për këtë, së 

pari përdoruesi duhet të sigurohet se taksapaguesi është vendosur në subjekt. Pastaj, 

përdoruesi klikon në linkun “Historiku” për t’i parë të gjitha ndryshimet e bëra në të dhënat e 

taksapaguesit, nga cili përdorues janë bërë ndryshimet, si dhe kohën kur janë bërë 

ndryshimet. 

 



27 
 

 

Figura 32: Historiku i ngjarjeve për njësi ndërtese dhe taksapagues 

6.2. Ngarkimi i fotografive të ndërtesës, njësisë së ndërtesës apo 
procesverbaleve 

Përdoruesit e bashkive gjatë verifikimit në terren me qëllim plotësimin dhe saktësimin e 

informacionit për një njësi pronësore ka mundësinë që të ngarkojë në sistem dhe fotografi të 

ndërtesave apo dhe akte e mbajtura gjatë punës në terren. 

Duke vendosur njësinë e ndërtesës në subjekt, përdoruesi klikon “Fotografi të ndërtesës” ose 

“Fotografi të njësisë së ndërtesës” dhe hapet faqja dialoguese për të ngarkuar të dhënat e 

nevojshme dhe në fund të ngarkimit klikon “Ruaj” siç shihet në figurën e mëposhtme: 

 

Figura 33: Ngarkimi i fotografive të ndërtesës, njësisë së ndërtesës ose akteve të verifikimeve në 

terren 

7. Administrimi i sistemit 
Në panelin e “Administrimit”, regjistrohen përdoruesit në sistem, aktivizohet viti i taksimit, 

përcaktohen zonat e shkallëve të taksës dhe çmimeve referuese si dhe mundësohet kryerja e 

taksimit masiv dhe faturimit masiv. 

Figura 34: Funksionaliteti i administrimit dhe elemenët që përmban 

Gjithashtu, për të ndryshuar fjalëkalimin, zgjatur sesionin e aksesit apo për të dalë nga faqja, 

përdoruesi duhet të klikojë ikonën  që ndodhet lartë në anën e djathtë të dritares. Në 

sistem do të shfaqet menyja ku përdoruesi duhet të klikojë ikonën  “Ndrysho 

fjalëkalimin” për të ndryshuar fjalëkalimin,  për të riaktivizuar kohën e aksesit dhe 

ikonën  për të dalë nga sistemi. 

  

  

 

  

 

 

 


